Тэма: Барыс Сачанка “Хлеб” 

Тып урока: урок вывучэння новага матэрыялу.

Мэта: 

-стварыць умовы для ўдасканалення навыку чытання: правільнасці, бегласці і выразнасці; 

-спрыяць развіццю чытацкіх уменняў: аналізу твора па пытаннях настаўніка, выказванню ўласных пачуццяў ад прачытаннага; 

-садзейнічаць фарміраванню паважлівых адносін да складанага пасляваенна-

га жыцця людзей і беражлівых адносін да хлеба.

Абсталяванне: вучэбны дапаможнік «Літаратурнае чытанне, 3клас, ч. 2» (аўтара М.В. Жуковіч); тэлевізар, індывідуальныя карткі.

Ход урока

І. Арганізацыйны момант

Прагучаў і змоўк званок.

Пачынаецца ўрок.

Мы ў акенца паглядзелі
І за парты ціха селі.

ІІ. Моўная размінка
-Паглядзіце наэкран:
Пёк Пракоп-хлебапёк,
Пятру пернік і пірог.

- Прачытайце вочкамі.
- Паўтарыце за мной.

- Прачытайце шэптам.

- Прачытайце ўголас павольна.

- Прачытайче ўголас хутка.

ІІІ. Праверка дамашняга задання

На дошцы запісаны план да твора Iвана Муравейкі «На вайне і не такое бывае (Подзвіг ката Марціна)». 
Трэба пераставіць пункты плана ў

правільным парадку.

1. Знаёмства з катом.

2. Цікавая задумка.

3. Марцін прынес звестку.

4. Сустрэча з хлопчыкам Віцей.

Пераказ твора па плану.

ІV. Аактуалізацыя ведаў і ўменняў вучняў

Перш чым перайсці да новай тэмы , давайце ўспомнім:

-Творы якога раздзелу мы вывучаем? («Мірна жыць – шчаслівым быць»)

-Да якога часу адносяца творы гэтага раздзелу? (Ваенны час)

-Як людзі жылі у ваенны час?
-А як ім жылося пасля вайны?

V. Вывучэнне новай тэмы

1. Падрыхтоўка да ўспрымання зместу тэксту.

Ён духмяны, залацісты.

Кожны дзень , на кожны стол

ён задаволена прыйшоў. (Хлеб)

Прадукт харчавання, які можна ўжываць амаль з усімі блюдамі.

Але у час вайны і пасля яе заканчэння хлеб быў бескаштоўным скарбам.

Большасць з вас не ведае сапраўдны кошт хлеба, наколькі ён быў

дарагім у гады Вялікай Айчыннай вайны, як ён ратаваў жыццё людзям,

як цяжка даставаўся кавалак хлеба людзям на фронце, у глыбокім тыле,

у блакадным Ленінградзе. У гады вайны людзям не даводзілася

выбіраць хлеб па гатунках, елі тое, што было, і па складзе хлеб далёка

адрозніваўся ад звыклага нам. 
Гэты твор напісаў пісьменнік Б. Сачанка. Звесткі пра яго раскажа … (Даклад вучня)

2. Першаснае чытанне твора «Хлеб» настаўнікам.

Прыём «Чытанне з прыпынкам»

Чытанне і аналіз прачытанагаю
Слоўнікавая работа
Бюро даведак (Дошка)
Борзда – хутка;

неахайна– неакуратна;

капаніца- прылада для працы на агародзе;
абрус– кавалак тканіны, якой засцілаюць стол;

спакуса– тое, што выклікае неадольнае жаданне;

мроіўся– бачыўся, уяўляўся ў думках, сніўся;

схамянуцца– раптам успомніць аб чым-небудзь.

- У які час адбываюцца падзеі, апісаныя у апавяданні?

- Як маці сябе паводзіла з хлебам?

- На колькі частак яна падзяліла хлеб?

- Чаму маці падзяліла на дзве, а не на тры часткі?

- Як павядзе сябе хлопчык далей?

- Чаму хлопчык з’еў хлеб? Ці можна яго асудзіць?

- Як павёу сябе брат?

- Як адчуваў сябе хлопчык?

- Ці пакараюць хлопчыка за з’едзены хлеб?

- Ці нагадаюць яму пра яго грэх? Чаму?

- Як аднесліся да гэтага ўчынку брат, маці?

- Чаму дарослыя не пакаралі малога?

- Чаму хлопчык вырас, але тое, што ён з’еў хлеб брата, хвалюе яго

ўсё жыццё? (Усе адказы дзеці суправаджаюць фрагментамі тэксту)
Фізкультхвілінка

3. Чытанне твора вучнямі «ланцужком»

- Што закранула вас пры чытанні апавядання?

- З якой мэтай Барыс Сачанка расказаў чытачам пра пасляваенны

выпадак жыцця?

VІ. Праверка разумення вывучанага

Вучні адзначаюць станоўчыя і адмоўныя рысы характару хлопчыка.
Вучні падбіраюць прыказкі, якія дапамагаюць зразумець змест прачытанага.
VІІ. Замацаванне вывучанага

- Якая асноўная думка апавядання «Хлеб»?

VІІІ. Падвядзенне вынікаў

- З якім апавяданнем вы пазнаёміліся на ўроку?

- Што цікавага даведаліся?

- Ці спадабаўся галоўны герой і чаму?

- Што б вы яму параілі?

ІX. Дамашняе заданне
1. Падрыхтаваць выразнае чытанне апавядання «Хлеб».

2. Падрыхтаваць пытанне для аднакласніка па зместу твора.

X. Рэфлексія

-Больш за ўсё на ўроку мне спадабалася…

-Самым складаным было…

-Я даведаўся аб …

